ne wa nispa moto ne pawetok moto ne, akor nispa ka an asinuma ka
sikatkemat pase katkemat ane wa, uhekotpaan wa nep akor rusuy somo
ki no, (kotan-kor-kur ane wa,) kotan-kor-nispa hekote katkemat ane wa,
nep akor rusuy nep ae rusuy somo ki no okaan.

sekor Iskar putu kor nispa atpake ta macihi ne a korka, wenkur or un
nisap arpa rusuy menoko, pirka isoytak pirka ramat kor uwepeker tap
kuye hawe ne na. owari.

KEMRAM KAMUY PON HEKACI
RESU WA PORORE ISOYTAK

1959411 § 1 Aage

FI~VEFMCERFO E I (I BNWHF o/ EVWBOTOWE, “hhrbd
uwepeker ... 7~800 £Ef{D, 3ELYENE -, T kéman TWHEE, 4, 7=
724 XD uwepeker FED £

Iskar penikehe ta aekdsi iresu hine okaan. tane poroan wa inkaran
akusu inne kotan an aan wa, kotan epitta mak ne ruwe ne wa horak cise
patek oka. hine ora sine cise patek ramne hine oro ta aekdsi iresu hine
okaan a p (pon . . . ) tane ponno poroan wa inkaran siri ene an hi, aekdsi
kunne an kor soyne wa, oraun ahun kor hemanta, ehonkokisma poro
hemanta ki wa ahun ranke kor an siri aoyamokte kor 4nan kusu sine an
ta suy aekdsi soyne hi kusu, os soynean hine ene iki hi anukdr kusu,
kattuymano 4nan hine inkaran akusu, aekdsi mak iki siri ne a, hemanta
ye kor, hotku hetari hotku hotku kane kor an. akus siriki sir ene an hi,
hemanta siporo hemanta nis or wa ran siri ne pekor siriki akusu sama ta
cep aukosina p ne dpekor an pe, ran hine oraun ehonkokisma hine kasi
wa amip kamure kane an hine, ek noyne siriki hi kusu etoko aesiyetaye
hine ékan hine oraun auni ta somo inkar pe ane ru néno kane danan akus
ackési ehotke hi un néa ehonkokisma p ani hine ahun siri anukar easir
ka wenisitomaan. “‘ aekdsi ne kunak arami kor iresu wa an a p makip
iki.”” sekor, yaynuan.

ruwe ne akusu néa aekdsi, rewsi okaan isimne an akusu ene hawean hi.
‘“ tan akor hekaci, soynean ukuran ne ki hi ta iyos esoyne wa, ikian siri
lyeannuaste, aerdman ruwe ne. katu anakne aepaskuma wa eynu ciki tan
Iskar penike kor kotan-kor-nispa poho ene wa, oar tennep ene hine, tan

kotan rérakar ruwe ne hine, kotan epitta, tane anakne, ekor eonaha ka
isam kotpok ta, nusa ekohorakte kor (ares ... ) ‘easir, akotinu rérakar
wa tane asinuma ka isaman ruwe ne yakka akor sion akor tennep inaw-
santek ne inan anomi kamuy ne yakka resu wa ikore.” sekor hawean kor,
nusa ekohokuste. ruwe ne korka kamuy opitta ecakke wa ‘ hnna osoma p
okuyma p resu hawe.” sekor haweoka, wa ewkuskusu. (inkaran hike. . .)
kanto or ta an kemram kamuy ane ruwe ne.
kemram kamuy ane hine kanto or ta an menoko ka eresu ka somo ki b
no ene siriki hi kusu ora rdnan hine, aerésu wa te pakno aerésu kor anan
ruwe ne ayne tane pakno eporo yakun nen ka eapkas yakun eapkas aynu
ehunara yakka pirka pakno ean ruwe ne. korka kemram kamuy ane hi
kusu, ta Yupet hontomo ekotan-kor-kur kotanu tanpa ne erepa aep ra-
matu auk kor anan ruwe ne hi kusu, néa Yupet emko kemosma wa,
easir ka cep ka isam yuk ka isam kamuy ka isam. pe ne kusu kotan epitta
kemekot wa tane heru néa kotan-kor-nispa utari kokusis moyo utarpo
waniw pak he ne ya pakno takupi siknu wa oka rdpok, ene ikian hi
iyeannuaste ukuran eki ruwe ne wa, somo aye ka eaykap wa kusu, kemram
kamuy ane wa, aerésu hi ne hi aeéwpaskuma kusu ne na.
nisatta ne an wa ne ciki, néa Yupet un kotan eun earpa kuni ene ne
kuni, tan Iskar etoko wano petuturu ekus wa, nen péka nen péka eyki
wa, usa situ usa pinay oka uske nayetoko, ukositukor uske ekus wa kamuy
renkayne ne kusu eyki ayne, Yupet un (kem osma) kemosma kotan or
ta esirepa nankor ruwe ne yakun, nen pdéka ene ne wa haruramat an
kuni, earpa kor, pon yuk sinep eoskoni nankor ruwe ne yakun néa pon
yuk ese wa, esan wa ne yakun néa Yupet hontom kor nispa oro ta ean
yakun eyaykopuntek easir nipe tura, eyaykopuntek. ?
“ ene he tapne kemewenan wa, tane anakne, tanukuran wano anak ne
auk wa aep ka isam. akotdnu epitta oka utar cep o pu satcep (pu) o pu
sinna (kam, sat. . .) satkam o pu sinna wa okaan pe akotdnu epitta aeyar
ayne, tane anak akotdnu un utar ka opitta isam okake ta ponno, hempakiw
ne siknuan wa okaan a p rapok ene, nei wa ek sion sike wa ek ruwe ne

yakun, tane anakne akor kotan haruramatu aikohosipire kuni kamuy or
wa an siri ne na.” sekor hawean kor cis tura onkami. kamuykoytak yayey-
nonnoitak, uwekohopi uwekohopi inawke (he . .. he...) hereranoypa
siri ne yakka ki kor ki ayne ora, néa pon yuk ripa wa supa wa orano ne
utari nepa p opitta rurihi nire kor oka ayne, uweepakta tumkor, numihi
ka e, kor oka ayne tumkor hine orano, pet or un rap kor cep ka oyaciki
oka, (kam . . . ) yuk ne ciki kamuy ne ciki okay pe ne rok oka wa, orano
easir haruramat ne an wa néa kotan hepuni ora, asinuma anak yayew-
paskumaan.

“ tapne Iskar penikehe réra oyan wa oro ta, kotan-kor-kur pcho ane
aan korka, iresu kamuy isam wa kusu, kanto or wa kemram kamuy ran
wa iresu hi ne aan pe oraun, yayewpaskuma ka ipaskuma ka ki wa ora
ékan ruwe tapan.” sekor haweanan pe ne kusu, néa nispa iyomap a
iyomap a.

*“ easiri Iskar penike (koasuras . . . ko) koasur’as pe pdse nispa ne hawe
ne yakun, sinen tun péka nen pdéka ne wa eporo yakun ora etura wa,
ecipayé wa ekotanu mawkaske ta sine cise tu cise poka ecikar yakun oro-
wano, kotan hepuni okesinne aynu arki (yakun ki) yakun, néa Iskar
penike kor nispa kamuyramaci inawsanteke situri kuni p ne oasi hawe ne
na.” sekor, akor nispa, néa ekasi hawean kor, ipirkakor (omap) kor okaan.

rapokke néa kotan or ta yuk ka at kamuy ka, nuwe an, cep ka nuwe an
wa, ne rok’oka hempakiw poka easir ka unisuwamnere, wa orano okaan
ayne tane, tu pa re pa okaan kor, siporo (okkayohekaci ane.) okkaypo
ane hine oraun, néa nispa ye p koraci sinen tun iturare hine, akotanu ta
ékan hine akotan-mawkaske ta pon cise, pirka pon cise akar wa oro ta
okaan orano, easiri ka nérok itura okkaypo ka menokopo ka pak kewtumu
pirka p oar isam wa, (ukohe . . . ) uhekotpaan wa okaan.

orano (a. .. ) etakasure aep-koasuras’an pe ne kusu aep kokari pekor
ne p, arki wa oka kor, sine cise tu cise uweepakta, iyekotanne wa ayne,
moyono kotan aewtarkor wa okaan kus tapne, aondha kotan-kor-kur ne
a korka paoyan uske ta, kemram kamuy iresu hi, ne aan hi, aeydyeysoytak
okkaypo kotan-kor-nispa ne tane an kur ane ruwe tapan.

sekor Iskar penike kor, okkaypo ka utarpake kotan-kor-nispa ne wa
yayeysoytak.
pakno kuye. owari!

